
GOUVÈNÈ CUOMO ANONSE YON AKÒ ENPÒTAN JWENN AK FEMA POU L SIPÒTE EFÒ ETA A AP FÈ POU 

RANFÒSE REZO ELEKTRIK LONG ISLAND LAN  

 

$1.4 Milya pou Reparasyon ak Diminisyon efè deteryorasyon rezo kouran elektrik Long Island 

Gouvènè Andrew M. Cuomo jodi a te anonse yon akò jwenn ak Federal Emergency Management Agency 

(FEMA) ki prevwa $1.4 milya pral soti nan lajan federal pou rekonstriksyon pou sipòte travay reparasyon 

ak diminisyon efè siklòn sou rezo elektrik sou Long Island. Nan lane 2012, Sipè Ouragan Sandy te koze 

gwo tonton dega nan rezo elektrik sou Long Island epi te kite 90 pousan nan 1.1 milyon kliyan LIPA’s yo 

san kouran. Nan bourad lajan ki anonse jodi a, $705 milyon pral ede repare rezo a, epi $730 milyon pral 

ede nan travay diminisyon efè fiti siklòn. 90 pousan bourad lajan sa pral soti nan lajan FEMA, epi rès la 

pral soti nan lajan federal Community Development Block Grant ki nan US Department of Housing & 

Urban Development.  

 

“Akò sa jwenn $1.4 milya nan lajan federal pou konstwi yon rezo elektrik pi solid, pi rezistan pou 

kontribiyab Long Island,” te deklare Gouvènè Cuomo. “Bourad lajan sa pral pèmèt Eta a fè kokenn 

amelyorasyon sou rezo kouran, san bliye elevasyon liy ak reparasyon soustasyon san ogmantasyon pri 

pou rezidan ak biznis Long Island. Nou bezwen reimajine New York pou nouvo reyalite move tan epi nou 

vle remèsye FEMA dèske li bay nouvo sipò sa pou ede nou rebati pi byen ak pi solid pase avan.” 

 

Nan kad akò sa, FEMA pral itilize yon metòd tou nèf pou l amelyore rezilyans nan siklòn atravè fasilite l 

ap bay pou Eta New York detèmine nati ak tip atenyasyon ki pral pi efikas sou tout 1.025 mayl sikwi ki te 

pi vilnerab ak pi kraze nan rezo a.  

 

Bourad lajan pral fè sistèm lan vin pi pare pou fè fas ak fiti siklòn. Bourad lajan pral kouvri konstriksyon 

soustasyon ki kraze yo, seksyònman otomatik switch atravè rezo a pou minimize pann ak poz estratejik 

bon sikwi elektrik anba tè, pami lòt estrateji pou rezilyans amelyore. Antou, akò san parèy sa, pral bay 

kontribiyab sou Long Island pwoteksyon modèn kont fiti pann epi amelyore resous finansye ki nesesè yo 

pou rezo kouran ka fè amelyorasyon sa yo san ogmantasyon pri. 

 

Bourad lajan jodi a chita sou efò Gouvènè Cuomo ap fè pou l restriktire rezo kouran Long Island touswit 

apre Siklòn Sandy. Lane pase, Gouvènè a te vote lwa pou refòme Long Island Power Authority ki la deja, 

epi bay PSEG Long Island responsab jesyon rezo elektrik LIPA a. Kontra douz lane PSEG siyen an gen 

ladann angajman pou amelyore satisfaksyon kliyan epi bay sèvis garanti kliyan LIPA ka fè konfyans. 

